
MOZZJONI GĦAL RIŻOLUZZJONI TAL-PARLAMENT EWROPEW

dwar l-UE bħala attur globali: ir-rwol tagħha fl-ambitu tal-organizzazzjonijiet 
multilaterali
(2010/2298(INI))

Il-Parlament Ewropew,

– wara li kkunsidra l-Opinjoni tal-Kumitat Ekonomiku u Soċjali Ewropew dwar it-tema 
'Għal governanza ġdida tal-Organizzazzjonijiet Internazzjonali'1,

– wara li kkunsidra r-riżoluzzjoni ta' abbozz dwar il-Parteċipazzjoni tal-Unjoni Ewropea fix-
xogħol tan-Nazzjonijiet Uniti2,

– wara li kkunsidra l-prijoritajiet tal-UE għall-65 Assemblea Ġenerali tan-Nazzjonijiet Uniti 
adottati mill-Kunsill fil-25 ta’ Mejju 20103,

– wara li kkunsidra l-Istrateġija Ewropea ta' Sigurtà (ESS) intitolata 'Ewropa Sikura f'Dinja 
Aħjar', adottata mill-Kunsill Ewropew fit-12 ta' Diċembru 2003,

– wara li kkunsidra l-Komunikazzjoni mill-Kummissjoni lill-Kunsill u lill-Parlament 
Ewropew bit-titolu "L-Unjoni Ewropea u n-Nazzjonijiet Uniti: L-Għażla tal-
Multilateraliżmu’ (COM(2003)0526),

– wara li kkunsidra r-riżoluzzjoni tiegħu tal-11 ta' Novembru 2010 dwar it-tisħiħ tal-OSKE 
– rwol għall-UE4,

– wara li kkunsidra r-riżoluzzjoni tiegħu tal-20 ta' Ottubru 2010 b'rakkomandazzjonijiet lill-
Kummissjoni dwar it-titjib tal-governanza ekonomika u tal-qafas ta' stabilità tal-Unjoni, 
b'mod partikolari fiż-żona tal-euro5,

– wara li kkunsidra r-riżoluzzjoni tiegħu tad-19 ta' Mejju dwar l-aspetti istituzzjonali tal-
adeżjoni tal-Unjoni Ewropea għall-Konvenzjoni Ewropea għall-Protezzjoni tad-Drittijiet 
tal-Bniedem u tal-Libertajiet Fundamentali6,

– wara li kkunsidra r-rakkomandazzjoni tiegħu tal-25 ta' Marzu destinata lill-Kunsill dwar 
il-65 Assemblea Ġenerali tan-Nazzjonijiet Uniti 7, 

– wara li kkunsidra r-Riżoluzzjoni tiegħu tad-19 ta' Frar 2009 dwar ir-rwol tan-NATO fl-
istruttura ta' sigurtà tal-UE8,

– wara li kkunsidra r-riżoluzzjoni tiegħu tal-14 ta' Marzu 2006 dwar ir-reviżjoni strateġika 
                                               
1 ĠU C 354, 28.12.2010, p. 43.
2 Abbozz dwar Riżoluzzjoni tal-Assemblea Ġenerali tan-Nazzjonijiet Uniti A/RES/64/L.67.
3 Kunsill tal-Unjoni Ewropea 10170/10.
4 P7_TA(2010)0399.
5 P7_TA-PROV(2010)0377.
6 P7_TA-PROV(2010)0184.
7 P7_TA(2010)0084.
8 P6_TA(2009)0076.

tal-Fond Monetarju Internazzjonali1,

– wara li kkunsidra l-Artikolu 48 tar-Regoli ta’ Proċedura tiegħu,

– wara li kkunsidra r-rapport tal-Kumitat għall-Affarijiet Barranin u l-opinjoni tal-Kumitat 
għall-Kummerċ Internazzjonali (A7-0000/2011),

A. billi l-proċess ta' globalizzazzjoni jirrivela fallimenti sistemiċi allarmanti bħal fi swieq 
finanzjarji u fil-politika dwar it-tibdil fil-klima; billi theddidiet u sfidi globali jeħtieġu 
kooperazzjoni dinjija u azzjoni kollettiva sabiex jiġu trattati kif ukoll istituzzjonijiet 
effettivi u regoli leġittimi; billi jfakkar li jekk organizzazzjonijiet internazzjonali jridu 
jkunu leġittimi u effettivi, huma jkollhom jirriflettu d-dinja tal-lum,

B. billi l-impenn tal-UE għal multilateraliżmu effettiv, kif imniżżel fl-Istrateġija ta' Sigurtà 
Ewropea tal-2003, huwa l-prinċipju ta' gwida tal-azzjoni esterna Ewropea; billi l-UE – bl-
esperjenza tagħha ta' kooperazzjoni fost nazzjonijiet u istituzzjonijiet, ordni bbażata fuq ir-
regoli u multilateraliżmu fuq skala multipla - għandha responsabbiltà globali speċjali li 
għandha tkompli tħares;  billi l-UE hija mgħammra b'set ta' valuri u għodod tal-politika, 
inkluża personalità legali unika, meħtieġa biex issaħħaħ l-istrutturi multilaterali,

C. billi t-Trattat ta' Lisbona jipprovdi lill-UE b'vuċi iktar ċara u iktar b'saħħitha fid-dinja u 
jinkoraġġixxi kull tip ta' kooperazzjoni ta' benefiċċju reċiproku tal-UE 
b'organizzazzjonijiet internazzjonali u reġjonali relevanti u filwaqt li jagħti lok sabiex l-
Unjoni torganizza lilha nnifisha b'mod li hi ssir protagonista globali effettiv,

D. billi t-Trattat ta' Lisbona ħoloq strutturi permanenti ġodda għar-rappreżentanza esterna tal-
UE, li jipprovdu li r-rappreżentanti l-ġodda tal-UE jassumu funzjonijiet li qabel kienet 
taqdihom il-Presidenza b'rotazzjoni tal-UE, 

E. billi r-rappreżentanza tal-UE u l-Istati Membri tagħha f'organizzazzjonijiet multilaterali, 
samits informali u reġimi internazzjonali hi frammentata, spiss ineffettiva, u għadha tvarja 
ħafna; billi r-rappreżentanza esterna tal-Unjoni żviluppat b'mod mifrux, inkonsistenti u 
daqsxejn ad hoc; billi rappreżentanza esterna frammentata x'aktarx li ddgħajjef l-impenn 
tal-UE favur multilateraliżmu effettiv u governanza globali u billi kompetenzi dgħajfa tal-
UE u mekkaniżmi ta' koordinazzjoni mhux effettivi jistgħu jimpedixxu lill-UE milli 
titkellem b'vuċi waħda fl-arena internazzjonali,

F. billi r-rappreżentanza esterna tal-UE fix-xena multilaterali tvarja minn istanzi fejn l-Istati 
Membri kollha huma membri sħaħ u l-UE hi osservatur (eż. IMFC, Kumitat għall-
Iżvilupp, Kunsill Ewropew), filwaqt li tgħaddi minn każijiet fejn l-Istati Membri kollha 
kif ukoll l-UE huma membri sħaħ (eż. FAO, WTO) jew parteċipanti sħaħ (eż. G-8/G-20), 
sa organizzazzjonijiet fejn xi Stati Membri tal-UE jaġixxu bħala membri sħaħ u l-UE ma 
għandha l-ebda status (Kunsill tas-Sigurtà tan-NU, xi istituzzjonijiet finanzjarji 
internazzjonali); billi l-maġġoranza ta' sitwazzjonijiet kumplessi jinqalgħu fejn l-UE u 
Stati Membri jkollhom kompetenzi komuni, jew jikkombinaw kompetenzi esklussivi u 
komuni,

                                               
1 P6_TA(2006)0076.

G. billi l-Istati Membri tal-UE adottaw il-prijorità li jirriformaw u jsaħħu n-NU sabiex 
jagħmluha kapaċi tissodisfa r-responsabbilitajiet tagħha u taġixxi effettivament billi 
tipprovdi soluzzjonijiet għal sfidi globali u twieġeb għal theddidiet prinċipali, filwaqt li l-
UE tipprovdi iktar minn terz tal-baġit regolari tan-NU, iktar minn tnejn minn kull ħames 
operazzjonijiet tal-paċi tan-NU, u madwar nofs il-kontribuzzjonijiet għal fondi u 
programmi tan-NU, 

H. billi r-riforma tal-2010 tad-dritt tal-vot u tal-kwota tal-Fond Monetarju Ewropew u l-Bank 
Dinji tirriżulta f'żieda sinifikanti fil-voti u r-rappreżentanza tas-swieq emerġenti u ta' 
pajjiżi li qed jiżviluppaw fl-ambitu tal-istituzzjonijiet finanzjarji internazzjonali, li ġiet 
faċilitata minn kontribuzzjonijiet Ewropej, billi r-rwol ewlieni tal-UE – minkejja d-daqs 
tal-kontribuzzjoni tagħha għall-kapital ta' dawn l-istituzzjonijiet – ma jikkorrispondix bis-
sħiħ mar-relevanza tagħha fl-ekonomija l-kummerċ mondjali u billi l-istruttura attwali tar-
rappreżentanza esterna tinvolvi spejjeż għoljin ta' tranżazzjoni u ta' koordinazzjoni, 

I. billi l-oġġettiv komuni tal-akkwist ta' ‘sħubija strateġika’ għandu jippermetti iktar 
massimizzazzjoni tal-assi taż-żewġ organizzazzjonijiet u jassigura kooperazzjoni effettiva; 
billi l-UE u n-NATO għandhom jassiguraw immaniġġar ta' kriżijiet sabiex jidentifkaw l-
aħjar rispons possibbli għal kriżi, 

J. billi d-diplomazija ta' samit internazzjonali għandha ssaħħaħ il-potenzjal tagħha sabiex 
tistimula kooperazzjoni multilaterali iktar wiesgħa.

K. billi t-tibdiliet drammatiċi attwali se jkollhom konsegwenzi għall-multilateraliżmu, hekk 
kif realitajiet ġodda joħolqu pressjoni għall-adattament ta' sħubija, siġġijiet u drittijiet tal-
vot f'organizzazzjonijiet multilaterali; billi l-UE għandha titlob impenn mill-ekonomiji
emerġenti għal imġiba kostruttiva fis-sistema multilaterali bi tpattija għall-ilħiq ta' bilanċ 
ġdid tar-rappreżentanza, li inevitabbilment se jolqot l-aktar iebes lill-pajjiżi tal-UE; billi l-
parteċipazzjoni tal-UE fi strutturi emerġenti għal tmexxija globali u n-negozjazzjoni ta' 
regoli u prinċipji ġodda jeħtieġu kompromessi ma' dawk il-pajjiżi u atturi ġodda li qed 
jagħmlu sforzi sabiex il-vuċijiet tagħhom jinstemgħu fix-xenarju internazzjonali,

Intejbu r-rwol tal-UE fis-sistema multilaterali

1. Jinnota li mekkaniżmi tal-UE għall-bini ta' kunsens u biex tittieħed azzjoni maqbula 
jagħmluha mudell għal dinja globali bbażata fuq regoli u b'hekk jenfasizza l-ħtieġa li 
jinġieb 'il quddiem ambjent internazzjonali li jħalli lill-UE tippromwovi l-aġenda tagħha; 
jikkunsidra li hu essenzjali, fir-rigward tal-aspirazzjoni tal-UE li tkun attur globali u 
tissalvagwardja l-pożizzjoni tagħha u l-kapaċità tagħha li tifforma kooperazzjoni 
multilaterali jew tmexxi azzjoni kollettiva hija u tindirizza sfidi internazzjonali;

2. jenfasizza li l-Unjoni – billi ttejjeb il-kooperazzjoni, l-istituzzjonijiet u tinvolvi l-
parteċipanti kollha – għandha tkun protagonista fir-riforma globali tal-governanza sabiex 
l-istituzzjonijiet internazzjonali tagħmilhom iktar leġittimi u aktar iwasslu għal 
responsabbilità konġunta, filwaqt li tippromwovi l-interessi tagħha stess f'dan il-proċess; 
jinsisti li l-UE għandha tevalwa l-kontribuzzjoni tagħha fir-riforma tat-tmexxija globali u 
kif hi tista' tieħu vantaġġ minn riformi sabiex tidentifika rwol iktar b'saħħtu għaliha; 

3. Huwa tal-opinjoni li Stati Membri tal-UE għandhom ikomplu jikkunsidraw lill-UE, u 

joqogħdu fuqha, bħala multiplikatur tal-poter li jgħinhom jakkwistaw għanijiet li kieku ma 
kinux jakkwistaw waħedhom u li l-fatt li jitkellmu b'leħen wieħed mhux biss iżid il-
probabbiltà li huma jilħqu eżitu li jirrifletti l-interessi tagħhom, iżda jsaħħaħ il-leġittimità 
tal-UE bħala attur internazzjonali importanti fid-dinja interpolari emerġenti;

4. Jissottolinja l-ħtieġa li jiġi applikat approċċ strateġiku u raġunament koerenti fir-
rappreżentanza esterna bl-iżvilupp ta' strateġija tal-UE fuq kull organizzazzjoni 
multilaterali bil-għan li ttejjeb ir-rwol tal-Unjoni u saħħaħ il-pożizzjoni tagħha; jitlob lill-
Viċi President tal-Kummissjoni/Rappreżentant Għoli u lill-Kummissjoni biex ifasslu 
White Paper dwar ir-rwol tal-UE f'organizzazzjonijiet multilaterali, li tipproponi approċċ 
komprensiv u strateġiku kemm għall-futur fi żmien qasir u fi żmien medju sal-2020;

5. Jitlob lill-UE u lill-Istati Membri biex jirrevedu b'mod sistematiku u strateġiku l-
arranġamenti attwali għar-rappreżentanza tal-Unjoni f'organizzazzjonijiet multilaterali u 
jsibu modi fejn ir-rappreżentanza esterna tal-UE tista' tissaħħaħ progressivament skont il-
kompetenzi tagħha u l-innovazzjonijiet istituzzjonali tat-Trattat ta' Lisbona, billi jagħmlu 
bilanċi ġodda bejn istituzzjonijiet tal-UE u l-Istati Membri tagħha; minbarra dan, iħeġġeġ 
lill-UE u lill-Istati Membri tagħha biex jidentifikaw il-każijiet fejn id-dispożizzjonijiet 
attwali m'għadhomx fis-seħħ, huma anomali jew ineffiċjenti, u għandhom jerġgħu jiġi 
eżaminati mill-ġdid u emendati; 

6. Jikkunsidra li fiż-żminijiet attwali ta' awsterità fiskali u tnaqqis fil-baġit, il-kooperazzjoni 
Ewropea mhijiex għażla fakultattiva iżda neċessità; jilqa' b'sodisfazzjon ekonomiji ta' 
skala bl-għan li jaġġornaw, jirrazzjonalizzaw u jikkonċentraw id-diplomazija kollettiva 
tal-Istati Membri permezz tal-SEAE, il-Kummissjoni u Delegazzjonijiet tal-UE bl-għan li 
jelimina kumplikazzjonijiet proċedurali mhux meħtieġa u duplikazzjoni ta' preżenzi 
f'bosta fora internazzjonalili tiswa ħafna flus; jikkunsidra li hu essenzjali, f'dan ir-rigward, 
li jiġi akkwistat appoġġ għal dan il-kawża minn membri oħra ta' organizzazzjonijiet 
multilaterali, li jeħtieġu preparazzjonijiet bir-reqqa;

7. hu tal-opinjoni li f'każijiet ta' kompetenzi esklussivi tal-Unjoni, l-UE għandha tkun l-attur 
preeminenti bi sħubija sħiħa fl-organizzazzjoni multilaterali, filwaqt li l-Istati Membri 
tagħha jistgħu ukoll – iżda mhux neċessarjament – ikunu preżenti bħala membri, iżda 
normalment mingħajr rwol independenti; jitlob lil Stati Membri tal-UE biex inaqqsu r-
rappreżentanza tagħhom, u b'hekk l-ispejjeż waqt laqgħat fejn id-Delegazzjoni tal-UE 
titkellem f'isimhom, u barra minn hekk, huwa tal-fehma li, fejn ikun hemm kompetenzi 
komuni tal-Unjoni, l-istandard għandu jkun li sew l-UE kif ukoll l-Istati Membri tagħha 
jkunu membri; 

8. Jirrimarka li Delegazzjonijiet tal-UE li jagħtu servizz lil gruppi ta' organizzazzjonijiet 
internazzjonali, jiġifieri fi New York, Ġinevra, Ruma, Vjenna u Nairobi, għandhom bżonn 
infurzar sostanzjali ta' riżorsi umani kkwalifikati sabiex jirrapreżentaw l-interessi tal-UE 
b'suċċess u b'mod effiċjenti;

Ir-rwol tal-UE fis-sistema tan-NU

9. FId-dawl tal-fatt li n-NU hija l-attur multilaterali prinċipali u l-forum primarju li permezz 
tiegħu jista' jintlaħaq multilateraliżmu effettiv, jitlob lill-UE u lill-Istati Membri tagħha 
biex jaħdmu ħalli jsaħħu r-rwol tal-UE u l-kapaċità tagħha f'dan il-qafas mulilaterali 

globali; jissottolinja l-ħtieġa biex l-UE tikkonverti appoġġ strateġiku għan-NU 
f'azzjonijiet politiċi u prattiċi;

10. Jinsisti dwar il-ħtieġa li jsir bilanċ istituzzjonali ġdid bejn ir-rwol emerġenti tal-G-20, in-
NU u l-aġenziji tagħha kif ukoll l-Istituzzjonijiet Finanzjarji Internazzjonali; f'dan ir-
rigward, iħeġġeġ lill-UE u lill-Istati Membri biex itejbu l-governanza globali u jfittxu 
soluzzjonijiet biex ikomplu jtejbu l-koordinazzjoni bejn formazzjonijiet G u s-sistema tan-
NU, fejn dimensjoni ekonomika tkun tista' tiġi koperta b'mod utli minn dawn il-gruppi, 
sakemm in-NU żżomm ir-rwol ċentrali u tibqa' l-korp leġittimu għall-azzjoni globali; 
filwaqt li jikkunsidra l-G-8 u G-20 bħala fora importanti għad-definizzjoni ta' tweġibiet 
globali li għalihom l-UE għandha tkompli tikkontribwixxi b'mod attiv permezz ta' 
pożizzjonijiet koordinati, jitlob lill-UE u l-Istati Membri tagħha biex ifittxu titjib għall-
governanza globali li jisfruttaw sinerġiji u kumplimentaritajiet u ma jiħdux ir-riskju li 
jnaqqru s-sistema tan-NU; 

L-Assemblea Ġenerali tan-NU (UNGA)

11. Filwaqt li jżommu l-istatus ta' osservatur tal-UE fil-UNGA u konformi mal-Karta tan-NU 
u n-natura intergovernattiva tan-NU, iħeġġeġ lill-UE biex tassigura – sabiex tagħti 
kunsens lir-rappreżentanti ġodda tal-UE biex jitkellmu effettivament u f'waqtu dwar 
kwistjonijiet globali – id-dispożizzjonijiet neċessarji għall-parteċipazzjoni effettiva tal-UE 
fix-xogħol tal-Assemblea Ġenerali tan-NU, fir-rwol tagħha bħala organizzazzjoni ta' 
integrazzjoni reġjonali, billi tikkonsulta b'mod sħiħ u komprensiv mal-Istati membri tan-
NU;    

Kunsill tas-Sigurtà tan-NU (KSNU)

12. Jenfasizza l-ħtieġa għal riforma komprensiva tal-Kunsill tas-Sigurtà tan-NU billi jibni, fuq 
bażi ta' test ta' negozjazzjoni għall-ewwel darba u ta' appoġġ wiesa' għar-riforma tal-
KSNU, pożizzjoni iktar koesiva fost l-Istati Membri tal-UE dwar il-kwistjonijiet ta' 
leġittimità, kompożizzjoni, effiċjenza u rappreżentanza reġjonali; ifakkar l-opinjoni li l-
UE għad għandha l-għan li tikseb siġġu fil-KSNU ġaladarba jiżdied l-għadd ta' siġġijiet 
fih, jistieden Stati Membri tal-UE fil-Kunsill tas-Sigurtà tan-NU biex iżomm Stati Membri 
oħra tal-UE informati b'mod adegwat dwar il-pożizzjonijiet u l-attivitajiet tagħhom u 
jaqsam informazzjoni dwar żviluppi fil-KSNU u ma' Stati Membri oħra tal-UE; jilqa' 
b'sodisfazzjon il-prattika stabbilita b'mod ġdid fejn rappreżentant tal-UE hu ġeneralment 
mistieden jattendi d-deliberazzjonijiet tal-KSNU u jipparteċipa bi dritt limitat li jesprimi 
ruħu fil-KSNU;

Ir-rwol tal-UE fl-Istituzzjonijiet Finanzjarji Internazzjonali (IFI)

13. Jissottolinja l-ħtieġa li jsir rieżami tal-arranġamenti għar-rappreżentanza taż-żona tal-
euro/tal-UE f'korpi internazzjonali fil-qasam tal-istabbiltà ekonomika, monetarja u 
finanzjarja;

Fond Monetarju Internazzjonali (FMI)

14. Fid-dawl tar-relevanza globali taż-żona euro u r-responsabbiltà miżjuda tagħha rigward l-
istabbiltà tal-ekonomija globali, jinsisti li għandha tiġi preżentata opinjoni waħda 

f'kontributi għall-governanza ekonomika u finanzjarja; 

15. Filwaqt li l-Ġermanja, l-Ingilterra u Franza attwalment għandhom siġġijiet uniċi fil-FMI u 
l-Istati Membri tal-UE li jifdal huma mifruxa fuq seba' kostituzzjonijiet, iħeġġeġ lill-UE u 
lill-Istati Membri tagħha biex jindirizzaw il-kwistjoni ta' rappreżentanza ekonomika u 
finanzjarja esterna ineffettiva, li tillimita l-influwenza tal-UE minkejja li l-Istati Membri 
tal-UE flimkien għandhom iktar minn 30 fil-mija tal-voti fil-FMI; billi l-politika 
monetarja hi kompetenza esklussiva tal-UE għal dawk l-Istati Membri li għandhom 
munita unika, iħeġġeġ l-UE u l-Istati Membri relevanti biex jaqblu immedjatament dwar 
siġġu komuni u dwar il-kostitwenza tal-Bord Eżekuttiv tal-FMI, li possibilment jibda 
bħala kostitwenza tal-euro, bil-ħsieb li għal tul ta' żmien, jassigura rappreżentanza 
konsistenti tal-UE, li tinvolvi Presidenza tal-Kunsill tal-Ecofin u l-Kummissjoni, suġġetta 
għall-iskrutinju tal-Parlament Ewropew;  

16. Billi la l-Kummissjoni, la l-Presidenza rotanti tal-Kunsill u lanqas il-grupp tal-ministri 
finanzjarji taż-żona euro ma għandhom rappreżentanza formali fuq il-Bord Eżekuttiv tal-
FMI, u l-BĊE hu biss osservatur ta' punti tal-aġenda b'relevanza għalih, il-ħtieġa għall-
Kummissjoni u l-BĊE, bħala l-korpi tal-Unjoni għal politiki monetarji u ekonomiċi, li 
jingħataw status sħiħ ta' osservaturi fuq il-Bord Eżekuttiv tal-FMI sabiex jittrattaw l-
anomalija sinifikanti ta' rappreżentanza inadegwata fihom; 

Il-Bank Dinji (BD)

17. Jitlob lill-UE u lill-Istati Memri biex jindirizzaw, bi ftehim mas-sħab tagħhom, l-
anomalija istituzzjonali fejn l-UE hija kontributur kbir tal-fondi fiduċjarji tal-BD – fil-fatt 
donatur ikbar tal-għajnuna minn kull wieħed mill-Istati Membri tagħha – u s-sħubijiet 
operazzjonali tagħha mal-Bank fir-reġjuni Ewropej u Afrikani huma mportanti, iżda għad 
m'għandhiex status ta' osservatur fuq il-Bord Eżekuttiv (biss fil-kumitat ministerjali tal-
politika); jagħraf l-importanza li tħaddem sforzi biex takkwista siġġu bħala osservaturi fuq 
il-Bord Eżekuttiv u taspira biex tirriforma gruppi ta' pajjiżi politikament skaduti, billi 
tiġbor flimkien Stati Membri tal-UE; 

Ir-rwol tal-UE f'organizzazzjonijiet multilaterali tas-sigurtà

Organizzazzjoni tat-Trattat tal-Atlantiku tat-Tramuntana (NATO)

18. Billi jikkunsidraw li laqgħat ġenerali diġà jsiru fil-livelli kollha, arranġamenti militari 
permanenti diġà ġew stabbiliti u ġew organizzati laqgħat okkażjonali konġunti bejn il-
Kumitat Politiku u ta' Sigurtà (KPS) tal-UE u l-Kumitat tal-Kunsill tal-Atlantiku tat-
Tramuntana tan-NATO, jitlob lill-UE u lin-NATO biex jintensifikaw l-isforzi tagħhom 
favur l-istabbiliment ta' qafas għal kooperazzjoni integrata li tinkludi strutturi permanenti 
għall-kooperazzjoni;   jipproponi li l-istatus ta' osservatur reċiproku għandu jiġi stabbilit 
fil-livell tal-NAC u l-PSC sabiex itejjeb l-arranġamenti kooperattivi fl-ispirtu tat-Trattat ta' 
Lisbona u wara l-adottar min-NATO tal-kunċett ġdid strateġiku tiegħu kif ukoll minħabba 
l-ambizzjoni li tiġi żviluppata sħubija strateġika UE-NATO;

L-Organizzazzjoni għas-Sigurtà u l-Kooperazzjoni fl-Ewropa (OSKE)

19. Fil-kuntest ta' ftehim formali bejn l-UE u l-OSKE, jappella għal riflessjoni serja dwar kif 

l-UE tista' tieħu responsabbiltajiet akbar u tipparteċipa b'mod aktar effiċjenti sabiex 
jintlaħqu għanijiet konġunti, fejn l-implimentazzjoni ta' sistema ta' djalogu permanenti, il-
qbil dwar inizjattivi konġunti u l-koordinament tal-awtoritajiet lokali jafu jkunu strumenti 
xierqa; jitlob lill-UE u lill-Istati Membri u l-Kunsill Permanenti tal-OSKE biex jiżviluppa 
mekkaniżmu bl-għan li jtejjeb il-kooperazzjoni, il-koordinazzjoni u l-konsultazzjonijiet 
bejn iż-żewġ organizzazzjonijiet; billi l-Artikolu 220(1) tat-TFUE b'mod espliċitu jżid l-
OSKE mal-lista ta' organizzazzjonijiet internazzjonali fejn għandhom jiġu stabbiliti 'forom 
approprjati ta' kooperazzjoni', jenfasizza l-bżonn li l-Viċi President tal-Kummissjoni 
/ Rappreżentant Għoli tirrapreżenta lill-UE bħala osservatur fl-OSKE u li tieħu t-tmexxija 

bħala kelliem u koordinatur tal-pożizzjonijiet ta' Stati Membri tal-UE dwar kwistjonijiet li 
huma fl-ambitu tal-OSKE; 

Ir-rwol tal-UE f'organizzazzjonijiet multilaterali oħra

Il-Kunsill tal-Ewropa (KtE).

20. Sabiex itejjeb il-kooperazzjoni multilaterali UE-Kunsill tal-Ewropa fl-oqsma li huma 
wkoll importanti għall-UE, jiġifieri l-edukazzjoni, drittijiet umani, demokrazija u l-
governanza tajba, kif ukoll meta wieħed jikkunsidra li l-UE hi l-ikbar kontributur ta' 
programmi konġunti ta' tħaddim mal-KtE, tissottolinja l-ħtieġa li jiġu riformati l-preżenza 
tal-UE u l-istatus ta' osservatur fil-KtE;   jenfasizza d-dritt tal-attendenza, bi drittijiet tal-
vot f'isem l-UE, laqgħat tal-Kumitat tal-Ministri tal-CoE meta jipperforma, inter alia, il-
funzjoni tiegħu ta' monitoraġġ tal-eżekuzzjoni ta' ġudizzji maħruġa mill-Qorti Ewropea 
tad-Drittijiet tal-Bniedem kif ukoll id-dritt li jkunu rappreżentatti mill-Kumitat tad-
Drittijiet tal-Bniedem;

l-Organizzazzjoni għall-Iżvilupp u l-Kooperazzjoni Ekonomika (OECD)

21. Jagħraf il-ħtieġa, fid-dawl tal-Artikolu 220(1) TFUE li jitlob għal "forom kollha xierqa ta' 
kooperazzjoni" mal-OSKE; li naspiraw li l-istatus attwali tal-UE bħala osservatur fl-
OECD jissaħħaħ għal dak ta' membru sħiħ, fid-dawl tal-kompetenzi sostanzjali, esklussivi 
u konġunti, f'tista' tgħid il-kumitati kollha tal-OECD;

Ir-rwol tal-UE fid-‘diplomazija tas-samits’ – ambizzjonijiet fil-G-8 u l-G-20

22. Filwaqt li jinnota l-piż ekonomiku u finanzjarju globali, il-ħtieġa li jiġu protetti l-interessi 
strateġiċi tal-UE fix-xena internazzjonali u l-fatt li l-aġendi tas-samit tal-G-8 twessgħu 
b'mod konsiderevoli biex jindirizzaw sensiela ta' politiċi ta' sigurtà, li jvarjaw mid-drittijiet 
tal-bniedemi, għas-sigurtà reġjonali sal-kontroll tal-armi, hu tal-opinjoni li l-UE għandha 
tipparteċipa fil-proċess tal-G-7/G-8 u għandha tiġi rappreżentata b'mod sħiħ fil-laqgħat 
tal-ministri tal-finanzi tal-G-7;  jimmarka l-ħtieġa għal titjib fil-koordinazzjoni tal-UE 
qabel il-laqgħat tal-G-7 u G-8;

23. Meta wieħed jikkunsidra l-kompetenzi esklussivi jew komuni tal-UE f'żoni fejn il-G-20 
teżerċita influwenza sinifikanti u dejjem tikber (jiġifieri regolazzjoni tas-suq finanzjarju, 
koordinazzjoni tal-politika ekonomika, inklużi kwistjonijiet tar-rata tal-kambju, is-sistema 
monetarja internazzjonali, appoġġ fl-iżvilupp, kwistjonijiet kummerċjali multilaterali, il-
ġlieda kontra l-finanzjament tat-terroriżmu u l-ħasil tal-flus, kwistjonijiet ambjentali jew 
sikurezza tal-enerġija), tistieden lill-UE u l-Istati Membri tagħha biex jikkollaboraw mas-

sħab tagħhom biex ikollhom l-għan li jassikuraw parteċipazzjoni effikaċi tal-UE fil-
laqgħat ministerjali tal-G-20; 

°
°      °

24. Jagħti istruzzjonijiet lill-President tiegħu biex jgħaddi din ir-rakkomandazzjoni lill-Viċi 
President tal-Kummissjoni / Rappreżentant Għoli tal-Unjoni għall-Affarijiet Barranin u l-
Politika ta' Sigurtà, lill-Kunsill, lill-Kummissjoni, lill-Istati Membri tal-UE u lill-
parlamenti nazzjonali.


